
ítróttur
Dómarin dømdi HM finaluna Dómarin til dystin í Athen var italski Nicola Rizzoli. Hann dømdi 
í summar HM finaluna millum Týskland og Argentina. Hann dømdi ein góðan dyst og vísti vi tog 
skil, tá hann valdi ikki at geva Brandi H. Olsen reytt kort fyri eitt skump. Ein dómari er ikki bara ein 
dómari. Vit hava mangan upplivað dómarar, sum tykjast døma meiri til tey stóru londini. Hesa ferð 
var einki at fílast á við dømingini. Deiligt at eisini Føroyar fáa ágóðan av teimum góðu dómarunum.

Lars Olsen valdi at halda fast í teimum ellivu, sum byrjaði inni móti Ungarn. Tá høvdu vit bóltin nógv, men 
høvdu stórar trupulleikar við at skapa nakað. Tó vóru tekin um, at vit nú høvdu fatur á rætta endanum

Leikgongdin:

Tróndur Arge

Vit klára at halda upp á 
bóltin, spæla okkum úr trýst­
inum og renna samstundis 
minni eftir bóltinum.

Verjan hevur funnið stev­
ið við Atla Gregersen sum 
stýrimanni. Hann hevur 
fingið tamarhad á Sonna 
Ragnar Nattestad, sum 
mennist í hvørjum. Miðving­
urin hevur alt tað sum skal 
til fyri at sláa til í FC Midt­
jylland.

Á miðvøllinum hava 
Hallur Hansson, Fróði 
Benjaminsen og Brandur H. 
Olsen funnið eina arbeiðis­
fordeiling, ið sigur spar 5. 
Sína millum hava teir uppflyt 
kvotuna fyri nærdystir, kilo­
metrar og rættar avlevringar. 
Miðvøllurin er snúnings­
punktið fyri eitt hvørt lið. 
Tað sæst aftur á hinum 
plássunum á vøllinum, at 
landsliðið í hesum trimum 
hevur ein sterkan og væl 
spælandi miðvøll.

Á fremstu plássunum 
hevur stóri spurningurin 

verið um vit kunnu skapa 
møguleikar. Hesa stóð ikki 
á við at skapa møguleikar. 
Í nógvr mátar tykist Sølvi 
Vatnhamar vera munurin. 
Hann hevur so sanniliga 
tikið av møguleikanum, 
síðani hann fekk hann móti 
ungarn. Hann var partur av 
flestu álopunum, sum før­
oyska liðið hevði.

Fyrri hálvleikur
Longu aftaná teir fystu 
minuttirnar var greitt, at 
hetta var eitt føroyskt lið við 
sjálvsálitið, meðan okkurt 
bilaði hjá grikkum. Vit fingu 
okkara spæla at koyra frá 
byrjan, meðan grikkar vóru 
tamir og fingu ikki avgerandi 
avleveringar at sita.

Longu aftaná fáar min­

uttir fær Brandur H. Olsen 
ein óvæntaðan møguleika, tá 
ein returur endar inni í brots­
teiginum hjá skálvíking­
inum, men hann røkkur ikki 
at fáa høvdið á.

Eina løtu hava grikkar 
nøkur álop og tað er serliga 
okkara bakkur, sum skulu 
til arbeiðis, men hvørgan av 
ferðinum raka teir málið, 

meðan Brandur H. Olsen 
rakar stongina við frísparki.

Seinastu minuttirnar av 
fyrra hálvleiki er millum 
okkara bestu. Vit hava tveir 
stórar møguleikar. Fyrst 
er tað Christian L. Holst, 
ið leggur innfyri til Fróða 
Benjaminsen, ið stútar upp á 
tvørs til handari stong, men 
málverjin bjargar.

Størsti møguleikin kemur, 
tá Holst stútar bóltin fram til 
Jóan Símun Edmundsson, ið 
tuskar avstað. Einsamallur 
við málverjanum roynir 
hann at lyfta bóltin upp 
um hann, men ólukkutíð, so 
rakar hann høvdið á honum.

Fyrri hálvleikur var meiri 
enn góðkendur.

Seinni hálvleikur
Føroyar byrja har teir sleptu. 
Vit eru omaná og spæla okk­
um úr trupulleikum. Helst 
besta álopið fáa vit, tá Sølvi 
Vatnhamar sendir Jónas Tór 
Næs móti baklinjuni í høgru. 
Innleggið er flatt og neyvt, 
men tíverri rakar Fróði 
Benjaminsen stongina.

Eitt korter inn í seinna 
hálvleiki kom so forloysandi 
málið. Enn eina ferð var tað 
Sølvi Vatnhamar, sum var 
upp á spæl. Hann rak fram­
við bakkinum hjá grikkum 
og sendi bóltin innfyri. Fróði 
Benjaminsen tveitur seg 
fram, men rakar ikki bóltin, 
ið endar hjá Brandi H. Olsen. 
Hann meddar til bóltin, men 

Soleiðis 

vit grikkar


